
Закон 121-с  (О совершении нотариальных действий) 

 

 
 

ГIАЛГIАЙ  РЕСПУБЛИКА 

 

ЗАКОН 

 

ГIалгIай Республике поселеней администрацешта керта латтараша а 

поселеней моттигерча шедоалдара лаьрххIа викал баьча даржерча 

наха нотариальни кхоачашдерий хьакъехьа 

 

 

ТIаийцад 

ГIалгIай Республика 

Халкъа Гуллама                                           2019 шера 17 октябре 

 

 

Статья 1. Укх Закона бокъон дIа-хьа нийсдара предмет 

 

Российски Федераце нотариатах долча законодательства КIийленех 

долча, 1993 шера 11 февралерча №4462-1 йолча 1, 37, 39 статьяшца, 

«Российски Федераце моттигера шедоалдар вIаштIехьдаккхара юкъарча 

принципех долча»  2003 шера 6 октябрерча №131-ФЗ йолча Федеральни 

закона 14
1
 статьяца нийса, укх Законо белгалъю ГIалгIай Республика  

поселеней даржерча наьха нотариальни дераш кхоачашдара полномочеш, 

цар нотариальни дераш кхоачашдара хьалаш, иштта ГIалгIай Республика  

доазон тIа цар нотариальни къахьегам дIахьоча хана цар бокъонаш, 

декхараши бехктокхами. 

 

Статья 2. Поселеней моттигерча шедолдара а муниципальни 

                  районий а даржерча наьха нотариальни дераш 

кхоачашдара йола бокъо 

 

1. Поселене доазон тIа нотариус ца хилча нотариальни дераш, нах 

бахаш болча е ханна хулача моттигашка поселене чуйоагIача  нах бахача 

пункташка бахача  а ханна хулача   наха лаьрхIа кхоачашде бокъо я, 

юхьдуххьал аргIа йолча поселене керте латтачун а  цо лаьрххIа викал ваь 

аргIа йолча моттигерча шедоалдара сага а (дIахо – даржера нах).      

2. Поселенешта юкъерча доазон т1а йолча поселенешка, нах бахаш 

болча е ханна хулача моттигашка, поселенешта юкъерча доазон т1а йолча 

цу тайпарча нах бахача пункташка нотариус ца хилча нотариальни дераш 

кхоачашде бокъо я  юхьдуххьал муниципальни района администраце керте 

латтачун а (е)  муниципальни района администраце викал ваьча даржерча 

сага. 

3. Поселеней а муниципальни района администраце керте латтарий 

бокъо я шоай амалтаца нотариальни дераш кхоачашде, укх статьяй 4 

даькъо д1адехарашта жоп луш вола саг беллгалча ханна викал ве, цхьан 

шерал к1езигах а доацаш, ший полномочей ханал дукхаг1а а доацаш. 

4. Нотариальни дераш кхоачашде, поселене моттигерча шедоалдара 

е муниципальни района лаьрххIа викал ваь даржера саг (дIахо – лаьрххIа 

викал ваь даржера саг) хила мег поселене администраце,  муниципальни 

района администраце служба дарже вола, лакхера юридически дешар 

дийша а вола, нотариальни дераш кхоачашдара лаьрххIа курсаш чаккхяьха 

гражданин. 

5. Поселене нотариус ца хилар бакъдолга белгалду «ГIалгIай 

Республика доазоний боарамий чаккхений нотариальни округаш 

белгалъярах а нотариальни округашка нотариальни даржий дукхала 

боарамаш белгалдарах а»  болча 2012 шера 25 июнерча, №165 болча 

Г1алг1ай Республика Правительства соцама к1ийлен т1а,  ГIалгIай 

Республика  юстице Министерстваи ГIалгIай Республика  Нотариальни 

Палатаи цхьана т1аийцача, ГIалгIай Республике  нотариусий даржий 

дукхалахи нотариусаш хулача моттигехи болча соцама к1ийлен т1а. 

6. АргIа йолча поселене администрацен керте латтачох а 

нотариальни дераш кхоачашде викал баьча даржерча нахах а дола 

сведенеш дIадохьийт, юстице доазон органе, юстице федеральни органо 

оттаяьча кепе а аргIах а учете оттабе, иштта ГIалгIай Республика  

Нотариальни Палате а дIалу. 

7. Поселене администрацено даржерча нахах бола, нотариальни 

дараш кхоачашдара моттигахи графикахи бола хоам хьалтоха беза, 

бахархошка хоам бара белгалъяьча моттигашка, аргIа йолча поселене 

официальни сайта тIа, дуккханешка хоам бара средствашка кепа а тохаш. 

 

Статья 3. ЛаьрххIа  викал  ваьча даржерча сага нотариальни  

дераш кхоачашдара полномочеш соцаяр 

 

1. ЛаьрххIа  викал  ваьча даржерча сага нотариальни дераш 

кхоачашдара полномочеш соцаю, поселене администрацен керте латтачун 

амалта кIийлен тIа, Iобелгалъяча моттигашка:    

1) лаьрххIа викал ваь даржера саг балхара дIаваьлча е нотариальни 

дераш кхоачашдара хан-юкъ йистеяьлча; 

2) лаьрххIа викал ваь даржера саг кхелхача е законо оттаяьча 

аргIанца нийса, из кхелха хилар е де доацаш вайна хилар бакъдаь хилча;    

3) лаьрххIа викал ваьча даржерча саго, нотариально дераш 

кхоачашдеча хана законодательство толхадича, нагахьа санна уж судо е 

нотариальни къахьегам дIабахьарах тохкам беш гучадаьнна хилча; 

4) нагахьа санна лаьрххIа викал ваьча даржерча сага енна 

полномочеш, ер Закон толхадеш хилар бакъдаь хилча; 

5) хьалхагIа нотариус ца хиннача поселене, поселенешта юкъерча 

доазон т1а йолча поселене, нотариальни дераш кхоачашдара нотариусо  

моттиг белгал а яь полномочеш кхоачашъелга доладича; 

6) федеральни законодательствос белгалъяьча кхыча моттигашка. 

2. Нотариальни дераш кхоачашде лаьрххIа викал ваьча даржерча 

сага полномочеш соцаярах, поселене администрацена, муниципальни 

района керте латтачо хоам дIабу, юстице доазон органага а ГIалгIай 

Республика  Нотариальни Палате а. 

 

Статья 4. Даржерча наха кхоачашду нотарильни дераш 

 

1. Даржерча наьха бокъо я Iобелгалдаь нотариальни дераш 

кхоачашде:         

1) доверенносташта тешал де, дIа-хьа хьош доацача рузкъан доал 

дарах дола доверенносташ ца лаьрхIача;   

2) ноахалашка доала рузкъа лорадар 1алашо яр, ноахалашка доалача 

рузкъанна опись ярца. 

3) документий а цар т1арча выпискай а копеш нийса хилара тешал 

дар; 

4) документаш тIа кулг яздар нийса а бакъ а долга тешал дар; 

5) Российски Федераце законодательстваца, нийса белгалъяьча 

моттигашка, нахах долча сведенешта тешал дар; 

6) гражданин дийна хилара тешал дар; 

7) аргIа йолча поселене е муниципальни района доазон тIа вахача, 

бIарса доацача заIапхочун, цо ший кулг кара яздаь кулг, нийса хилара 

тешал дар, цо кулг кара яздаь кулг факсимальни керда а доаккхаш;  

8) гражданин белгалча моттиге хилара тешал дар; 

9) фотосурта тIа вола  саг а гражданин а цаI хилара тешал дар; 

10)  документаш дIадалара ха бакъяр; 

11)  каьхата дола документ электронни документа нийса хилара 

тешал дар; 

12)  электронни документ каьхата тIа долча документа нийса хилара 

тешал дар. 

 Российски Федераце законодательни акташца, даржерча наха ялар 

могаду, кхыдола нотариальни дераш кхоачашдара йола бокъо. 

2. Даржерча наха нотариальни дезаш кхоачашдар дIаоттаду, юстице 

федеральни органо дIачIоагIдеча, нотариальни дераш кхоачашдара аргIах 

долча Инструкцеца. 

3. Нотариальни делопроизводство кхоачашду даржерча наха, 

юстице федеральни органо Федеральни нотариальни палатаца цхьано 

дIачIоагIъеча бокъонашца нийса. 

4. Доверенноста тешал дарахи е дIадаккхарахи дола сведенеш 

дIадалар могаду, даржера саг балха тIа волча органо, ГIалгIай Республика  

Нотариальни Палате, электронни документа кепе, квалифицированни 

электронни кулг яздаь а долаш, юстице федеральни органо оттаяьча 

аргIанца нийса, нотариальни дер кхоачашдаь балха пхи  доалача ханачухь, 

цу тайпара сведенеш нотариата цаI йолча хоам бара система реестре 

чудахьара декхарашта. ГIалгIай Республика  Нотариальни палата цу 

тайпара сведенеш нотариата цаI йолча хоам бара системе реестре чуоттаду, 

уж дIаийца балха ши ди доалача ханачухь. 

 

Статья 5. Даржерча наьха нотариальни къахьегам 

 

1. Даржерча наьха  нотариальни къахьегамца да, Российски 

Федераце законодательствос белгалдаь нотариальни дераш а цунца бувзам 

бола кхыдараш а иштта нотариальни делопроизводство вIаштIехьдаккхари 

леладари, нотариальни документий архив оттаяр а из лораяр а. 

2.  Даржерча наха нотариальни дераш кхоачашдеш кулгалду 

Российски Федераце Конституцеца, федеральни законодательстваца, 

ГIалгIай Республика  Конституцеца, укх Законаца, ГIалгIай Республика  

кхыйолча боарама бокъон акташца а Российски Федераце дуненхалкъашта 

юкъерча акташца а. 

3. Даржерча наха дийхка да, цар нотариальни къахьегам дIахьош 

гучадаьннараш нахала даха, федеральни законодательствос белгалъяь 

моттигаш ца лаьрхIача. Нотариальни дераш кхоачашдарах дола сведенеш, 

(документаш) дIадалар могаду Российски Федераце законодательствос 

оттаяьча аргIанца нийса.   

4. Нотариально тешал даь долеи даржерча наха  тешал даь долеи 

документаш цхьатарра юридически низ болаш да.  

 

Статья 6.  Даржерча наьха  бокъонаш 

 

Даржерча наьха нотариальни  къахьегам дIахьоча хана  бокъо я: 

1) нотариальни  къахьегам д1ахьош,  доверенностей,  заявленейи  

кхыдолча  документаш проеташ оттае а  кийчъе а,  документий а цар тIарча  

выпискай  копеш даха; 

2) физически а юридически а  лицашкара нотариальни дераш 

кхочашдара эша  сведенеши  документаши хьадеха; 

3) нотариальни  къахьегам  кхоачашбара, документаци лорадеш 

улладара аргIа йола  хьалаши фусами хила. 

  

Статья 7.  Даржерча наьха  декхараш 

 

Даржера нах, шоашта  дIаенна  нотариальни дераш кхоачашдара 

полномочеш кхоачашъяра  декхарийла ба: 

1) физически а  юридически а  лицашта  шоай бакъонаши  законни  

ло1амаши  кхоачашдара, царна нотариальни дераш  кхоачашдара йола 

бокъонаши декхараши  довзийтар,  кхоачашдеча нотариальни дерех 

хьахила тарлур  дIаала, юридически ца ховш дарех царна зе  даргдоацаш; 

2) Российски Федераце нотариатах  долча законодательствос а  

юстице федеральни органа боарама бокъон акташца  белгал ма дарра, 

нотариальни дераш кхоачашдара бокъонаши аргIеи лораяр; 

3) нотариальни дерех йола  къайле лораяр; 

4) оттадаьча  дIадехарашца нийса  нотариальни  делопроизводство 

лелаяр а  нотариальни архив лораяр а; 

5)  гражданаш а юридически лицай  викалаш а уж тIаэцара оттадаьча  

сахьаташка  тIаэцар; 

6) нотариальни дераш кхоачашдарах  суде  къамаьл де; 

7) профессиональни квалификаци лакхъяр, ГIалгIай Республика 

уполномоченни органо оттаяьча  аргIанца нийса; 

8) федеральни  законодательствос а укх Законо а оттадаь кхыдола  

декхараш  кхоачашде. 

 

Статья 8.  Даржерча наьха  бехктокхам 

 

Шоай декхараш кхоачаш ца дарах  е дизза кхоачаш ца дарах, 

даржера нах бехктокхаме ба  федеральни  законодательствоца нийса. 

 

Статья 9.  Нотариальни дераш кхоачашду фусам 

 

Нотариальни  дераш кхоачашде даржерча наха,  поселене 

администраце  фусам хьакъоастаю, цига  нотариальни дерий къайле лорае 

аьттув  а  хургболаш, нотариальни делопроизводство  материалаш а 

нотариальни архив лораде  таро а  Iалашъеш, цу чу нах тIаэцача хана 

гражданаши юридически лицаши чубаха йиш а  хургйолаш. 

 

Статья 10.  Даржерча наха  нотариальни  дераш кхоачашдеча 

                     хана  пайда эца мохьар,  штампаш,   бланкаши   

реестраши 

 

1. Нотариальни дераш кхоачашдеш даржерча наха пайда эц, 

Российски Федераце Паччахьалкхен герб  тIалаттача поселене 

администрацен мохьарах,  йоазонашта тешал де  увттаеча штампех,  

нотариальни дераш кхоачашдара бланкех, нотариальни дераш 

кхоачашдара регистраци  еча  реестрех, юстице федеральни органо 

дIачIоагIъяьна  кепашца нийса а йолаш. 

2. Мохьара кеп а  даржерча  наьха  кулгаш яздара кепаш а лорадеш  

ухкаду юстице доазон органе. 

 

Статья 11.  Даржерча  наьха  нотариальни къахьегама 

                     тIахьожам лоаттабар 

 

1. Даржерча наха нотариальни дер  кхоачаш ца дар е  харцахьа  

кхоачашдар, судебни  аргIанца лоткъаду, Российски Федераце граждански 

процессуальни  законодательствоца нийса. 

2. Даржерча наьха  нотариальни къахьегама а нотариальни  

делопроизводства а тIахьожам  лоаттабу юстице доазон органо. 

3. Даржера нах  декхарийла ба,  нотариальни  къахьегамах тохкам бе,  

викал баь болча наха,  нотариальни къахьегамах ца хилча даргдоаца  

документаши сведенеши  дIадала; хIаьта  нотариусашта  цар  дIадехарах – 

тешал даьча  васкетехи тешалехи дола сведенеш д1адала. 

 

Статья 12.  Нотариальни дераш кхоачашдарах мах балар 

 

1. Даржерча наха  кхоачашдаьча нотариальни дерех мах балар 

кхоачашду Российски Федераце, нотариатах  долча законодательства  

КIийленашца  оттабаьча боарамахи аргIахи. 

2. Даржерча наха  нотариальни дераш кхоачашдарах, паччахьалкхен  

йоал (пошлина) дIалуш физически а  юридически лицашта льготаш лу,  

Российски Федераце законодательствос оттаяьча налогехи сборехи. 

3. Даржерча наха  нотариальни дераш кхоачашдарах хьаденна ахчаш, 

поселене а муниципальни района а  бюджете  дIадохьийт, Российски 

Федераце бюджетни законодательствос   оттаяьча аргIахи боарамеи. 

 

Статья 13.  Даржерча  наьха нотариальни къахьегама рузкъан – 

                     технически  кхоачо яр 

 

 1. Даржерча  наьха нотариальни къахьегама рузкъан – технически  

кхоачо елга, иштта уж  нотариальни  дераш тоадара  кийчбарах а цар  

квалификаци лакхъярах а мах балар  кхоачашду, поселене 

администрацено,  муниципальни района администрацено,  моттигерча 

бюджета  средстваех. 

2. Даржерча  наьха нотариальни дерашта регистраци е  рестрий  

книжкашца,  нотариальни дераш кхоачашде  бланкашца а  нотариальни  

делопроизводства  гIулакха  ца хилча  яргйоацача,  кхыйолча  

материалашца кхоачо яр дIахьу, ГIалгIай Республика  нотариальни 

Палатаца договор  а оттадий. 

 

Статья 14.  ГIалгIай Республика Уполномоченни  паччахьалкхен 

                     орган 

 

Нотариальни дераш  кхоачашдара кийчо елга вIаштIехьдаккха а 

даржерча наьха  квалификаци  лакхъе а,  даржерча  наха кхоачашдаьча 

нотариальни дерех дола  статистически даннеш гулдар, кхыдола 

вIаштIехьдаккхара дешаш дашхар, декхар дий  тIадулл, ГIалгIай 

Республика  Правительствос  белгалъяьча ГIалгIай Республика 

паччахьалкхен уполномоченни  органа. 

 

Статья 15.  ДIа-хьа йоала положенеш 

 

Нотариальни дераш кхоачашде,  лаьрххIа уполномоченни бола 

даржера нах ер Закон низаца  чIоагIдалале нотариальни дераш 

кхоачашдара йолча  лаьрххIача  курсашка  кийчбаь ца хилча, белгалъяьча 

кийчонах чакхбоал, ГIалгIай Республика паччахьалкхен  уполномоченни 

органо  оттаяьча аргIанца. 

 

Статья 16.  Ер Закон низаца  чIоагIдалар 

 

Ер Закон низаца чIоагIденна болх бе  доалалу ер  официально 

кепатехача дийнахьа  денз. 

